
SENTENZA TAL-QORTI TAL-GUSTIZZJA (L-Ewwel Awla)

20 ta’ Dicembru 2017 #

“Rinviju ghal decizjoni preliminari — Kooperazzjoni gudizzjarja fmaterji ¢ivili — Regolament (UE)
Nru 1215/2012 — Kamp ta’ applikazzjoni — Azzjoni ghal responsabbilta delittwali kontra I-membri ta’
bord ta’ kredituri li rrifijutaw pjan ta’ rkupru fil-kuntest ta’ procedura ta’ insolvenza”

Fil-Kawza C-649/16,

li ghandha bhala suggett talba ghal decizjoni preliminari skont l-Artikolu 267 TFUE, imressqa
mill-Oberster ~ Gerichtshof  (il-Qorti ~ Suprema, 1-Awstrija), permezz ta’ decizjoni tat-
30 ta’ Novembru 2016, li waslet fil-Qorti tal-Gustizzja fid-19 ta’ Dicembru 2016, fil-procedura

Registratur: A. Calot Escobar,

* Lingwa tal-kawza: il-Germaniz.

wara li rat il-procedura bil-miktub,
wara li kkunsidrat 1-osservazzjonijiet ipprezentati:

— ghal Valach, Valachov4, SC Europa ZV II a.s., SC Europa LV a.s.,, VAV Parking a.s., SC Europa BB
a.s. u Byty A s.r.o., minn Z. Notstaller, Rechtsanwaltin,

— ghal Waldviertler Sparkasse Bank AG, Ceskoslovenskd obchodna banka a.s. u Stadt Banska Bystrica,
minn S. Fruhstorfer, Rechtsanwiltin,

— ghall-Gvern Spanjol, minn J. Garcia-Valdecasas Dorrego, bhala agent,
— ghall-Kummissjoni Ewropea, minn M. Wilderspin u M. Heller, bhala agenti,

wara li rat id-de¢izjoni, mehuda wara li nstema’ l-Avukat Generali, li l-kawza tinqata’ minghajr
konkluzjonijiet

taghti 1-prezenti

Sentenza

It-talba ghal dec¢izjoni preliminari tirrigwarda l-interpretazzjoni tal-Artikolu 1(2)(b) tar-Regolament
(UE) Nru 1215/2012 tal-Parlament Ewropew u tal-Kunsill tat-12 ta’ Di¢embru 2012 dwar
il-gurisdizzjoni u r-rikonoxximent u l-ezekuzzjoni ta’ sentenzi fi kwistjonijiet ¢ivili u kummer¢jali (GU
2012 L 351, p. 1).

Din it-talba tressqet fil-kuntest ta’ tilwima bejn P. Valach, A. Valachov4, SC Europa ZV II as,
SC Europa LV as., VAV Parking a.s., SC Europa BB as. kif ukoll Byty A s.r.o., u Waldviertler
Sparkasse Bank AG, Ceskoslovenskd obchodna banka a.s. u Stadt Banska Bystrica (il-belt ta’ Banska
Bystrica) dwar azzjoni ghal responsabbilta delittwali wara r-rifjut ta’ pjan ta’ rkupru fil-kuntest ta’
procedura ta’ insolvenza li tikkonc¢erna lil VAV invest s.r.o..

I1-kuntest guridiku
Id-dritt tal-Unjoni

Ir-Regolament Nru 1215/2012
II-premessi 10 u 34 tar-Regolament Nru 1215/2012 jistabbilixxu:

“(10) I-kamp ta’ applikazzjoni ta’ dan ir-Regolament ghandu jkopri I-kwistjonijiet ¢ivili u kummer¢jali
principali kollha barra certi kwistjonijiet definiti sew [...]

[...]

(34) Ghandha tigi zgurata Il-kontinwita bejn il-Konvenzjoni tas-27 ta’ Settembru 1968 dwar
il-Gurisdizzjoni u 1-Ezekuzzjoni ta’ Sentenzi fMaterji Civili u Kummer¢jali (GU 1972, L 299,
p. 32), kif emendata bil-konvenzjonijiet successivi dwar l-adezjonital-Istati Membri 1-godda ghal
din il-konvenzjoni (iktar ’il quddiem il-“Konvenzjoni ta’ Brussell”)], ir-Regolament [tal-Kunsill]
(KE) Nru 44/2001 [tat-22 ta’ Dicembru 2000 dwar gurisdizzjoni u rikonoxximent u
ezekuzzjoni ta’ sentenzi fmaterji ¢ivili u kummer¢jali (GU Edizzjoni Specjali bil-Malti:

Kapitolu 19, Vol. 4, p. 42)] u dan ir-Regolament, u ghal dan il-ghan ghandhom jitfasslu
dispozizzjonijiet tranzitorji. L-istess htiega ghal kontinwita tapplika ghall-interpretazzjoni
mill-Qorti tal-Gustizzja tal-Unjoni Ewropea tal-Konvenzjoni ta’ Brussell [...] u r-Regolamenti li
jissostitwixxieha.”

L-Artikolu 1(2)(b) tar-Regolament Nru 1215/2012 huwa fformulat kif gej

“Dan ir-Regolament m’ghandux japplika ghal:

[...]

b) falliment, procedimenti relatati mal-istral¢ ta’ kumpanniji insolventi jew ta’ persuni guridi¢i ohra,
arrangamenti gudizzjarji, ftehimiet u procedimenti analogi”.

Ir-Regolament (KE) Nru 1346/2000

Il-premessi 4, 6 u 7 tar-Regolament tal-Kunsill (KE) Nru 1346/2000 tad-29 ta’ Mejju 2000 dwar
procedimenti ta’ falliment [proceduri ta’ insolvenza] (GU Edizzjoni Specjali bil-Malti:
Kapitolu 19, Vol. 1, p. 191) jipprovdu:

“(4) Huwa mehtieg ghal funzjonament tajjeb tas-suq intern li jigu evitati incentivi ghal partijiet li
jittrasferixxu assi jew procedimenti gudizzjarji minn Stat Membru ghall-iehor, biex b’hekk ifittxu
sitwazzjoni legali aktar favorevoli (forum shopping).

[...]

(6) Skond il-principju ta’ proporzjonalita dan ir-Regolament ghandu jkun limitat ghal dispozizzjonijiet
li jirregolaw gurisdizzjoni ghal ftuh ta’ procedimenti ta’ falliment [proceduri ta’ insolvenza] u
gudizzji li jinghataw direttament fuq bazi ta’ procedimenti ta’ falliment u li huma marbuta
mill-qrib ma’ procedimenti bhal dawn. Barra minn hekk, dan ir-Regolament ghandu jkun fih
dispozizzjonijiet rigward l-gharfien ta’ dawk il-gudizzji u rigward il-ligi applikabbli li tissodisfa
wkoll dak il-prin¢ipju.”

(7) Procedimenti ta’ falliment [proc¢eduri ta’ insolvenza] li huma marbuta ma’ l1-eghluq ta’ kumpannija
jew ta’ persuni guridi¢i ohrajn falluti, arrangamenti gudizzjarji, komposizzjonijiet u procedimenti
analogi huma eskluzi mill-iskop tal-Konvenzjoni ta’ Brussel [...]”

L-Artikolu 3(1) ta’ dan ir-regolament jipprevedi:

“Il-qrati ta’ l-Istat Membru li fit-territorju tieghu jkun jinstab i¢c-centru ta’ l-interessi principali

tad-debitur ghand[hom] jkoll[hom] 1-gurisdizzjoni biex jif[thu] il-pro¢edimenti ta’ falliment [proceduri

ta’ insolvenza]. Fil-kaz ta’ kumpannija jew persuna guridika, il-prezunzjoni tkun li 1-post tal-uffi¢c¢ju
rregistrat ikun i¢-centru tal-interessi principali tieghu fin-nuqqas ta’ prova kuntrarja.”

Id-dritt Slovakk
L-Artikolu 415 Obc¢iansky zakonnik (il-Kodi¢i Civili Slovakk) jipprodi:

“Kulhadd huwa obbligat jagixxi b’'mod li ma jikkawzax dannu ghas-sahha, ghall-patrimonju,
ghan-natura u ghall-ambjent.”

ECLIL:EU:C:2017:986 3

L-Artikolu 420(1) ta’ dan il-kodic¢i huwa fformulat kif gej:
“Kulhadd huwa responsabbli ghad-dannu li jkun ikkawza meta jonqos minn obbligu legali.”

Skont it-talba ghal decizjoni preliminari, il-pro¢edura ta’ insolvenza, fid-dritt Slovakk, taghmel
distinzjoni bejn il-procedura ta’ falliment u I-procedura ta’ ristrutturazzjoni. Din tal-ahhar hija rregolata
mill-Artikoli 108 sa 165 tal-Ligi dwar l-Insolvenza.

Skont 1-Artikolu 127(1) tal-Ligi dwar l-Isolvenza, il-bord ta’ kredituri ghandu jkun kompost minn tliet
jew hames membri li jigu mahtura mill-grupp tal-kredituri skont l-imsemmija ligi. Skont il-paragrafu 4
ta’ dan l-artikolu, il-membri kollha tal-bord ta’ kredituri ghandhom jagixxu fl-interessi komuni
tal-grupp tal-kredituri.

Dan il-bord ghandu l-missjoni, flimkien mal-grupp tal-kredituri, li japprova, skont 1-Artikolu 133(1)
tal-imsemmija ligi, il-pjan ta’ ristrutturazzjoni li ghandu jigi stabbilit mid-debitur fallut. Jekk il-bord ta’
kredituri jichad il-pjan ta’ ristrutturazzjoni jew ma jadottax id-decizjoni fit-termini previsti
fl-Artikolu 144(1) tal-Ligi dwar l-Insolvenza, huwa l-kuratur li ghandu jitlob minghajr dewmien il-ftuh
tal-procedura ta’ falliment, skont I-Artikolu 144(2) ta’ din il-ligi.

Il-kawza principali u d-domanda preliminari

VAV invest hija kumpannija fid-dritt Slovakk li l-assi taghha huma suggetti ghal procedura ta’
ristrutturazzjoni miftuha fis-Slovakkja. Waldviertler Sparkasse Bank, Ceskoslovenskd obchodna banka
u Stadt Banskd Bystrica (il-belt ta’ Banska Bystrica) gew mahtura membri tal-bord ta’ kredituri.

VAV invest ipprezentat, kif huwa previst mil-Ligi dwar l-Insolvenza, pjan ta’ ristrutturazzjoni.
Madankollu, il-bord ta’ kredituri, fil-laqgha tal-11 ta’ Dicembru 2015, ¢ahad dan il-pjan minghajr ma
offra raguni komprensibbli, li wassal ghall-falliment tal-pro¢edura ta’ ristrutturazzjoni u
ghal-likwidazzjoni tal-assi ta’ VAV invest fil-kuntest tal-procedura ta’ falliment miftuha
sussegwentement.

Minhabba ¢-c¢ahda tal-pjan ta’ ristrutturazzjoni, minn naha, P. Valach u A. Valachova jsostnu li sofrew
dannu minhabba t-telf ta’ valur sostanzjali tal-ishma ta’ VAV invest li huma kellhom, kif ukoll telf ta’
dhul. Min-naha l-ohra, SC Europa ZV II, SC Europa LV, VAV Parking, SC Europa BB u Byty A, bhala
kumpanniji progett, allegatament sostnew dannu kkawzat mir-riskju ta’ falliment ta’ progetti ta’
kostruzzjoni jew minhabba id-dewmien taghhom.

Ir-rikorrenti fil-kawza principali ressqu azzjoni ghal responsabbilta quddiem il-Landesgericht Krems an
der Donau (il-Qorti Regjonali ta’ Krems an der Donau, I-Awstrija) u jsostnu li Waldviertler Sparkasse
Bank, Ceskoslovenskd obchodnd banka u Stadt Banska Bystrica (il-belt ta’ Banskd Bystrica) kisru
l-obbligu generali ta’ prevenzjoni previst fl-Artikolu 415 tal-Kodic¢i Civili Slovakk kif ukoll 1-obbligi
taghhom bhala membri tal-bord ta’ kredituri abbazi tal-Ligi dwar 1-Insolvenza, b’'mod partikolari f'dak
li jirrigwarda l-obbligu ta’ agir fl-interess komuni tal-kredituri kollha, u li huma, konsegwentement,
responsabbli ghad-danni li sostnew, skont I-Artikolu 420 tal-Kodi¢i Civili Slovakk.

II-Landesgericht Krems an der Donau (il-Qorti Regjonali ta’ Krems an der Donau) cahdet ir-rikors
minghajr ezami fil-mertu, minhabba nuqqas ta’ gurisdizzjoni internazzjonali. Skont din il-qorti,
l-azzjoni ghal responsabbilta hija inseparabbli mill-funzjoni tal-konvenuti fil-kawza prin¢ipali bhala
membri tal-bord ta’ kredituri u mill-obbligi li jirrizultaw skont il-Ligi dwar l-Insolvenza. Din l-azzjoni
ghal responsabbilta ghalhekk tirrizulta direttament mid-dritt tal-insolvenza u hija frabta stretta
mieghu. Ghalhekk hija eskluza mill-kamp ta’ applikazzjoni tar-Regolament Nru 1215/2012 abbazi

tal-Artikolu 1(2)(b) ta’ dan ir-regolament u, ghaldagstant, hemm lok li jigi applikat ghaliha
r-Regolament Nru 1346/2000. F'dan il-kaz, il-qorti kompetenti hija dik li bdiet il-procedura ta’
insolvenza.

Ir-rikorrenti fil-kawza princ¢ipali appellaw quddiem 1-Oberlandesgericht Wien (il-Qorti Regjonali
Superjuri ta’ Vjenna, l-Awstrija), li kkonfermat i¢-cahda tal-appell minhabba nuqqas ta’ kompetenza
internazzjonali sa fejn l-azzjoni inkwistjoni taqa’ taht il-procedura ta’ insolvenza peress li tirrigwarda
n-nuqqas ta’ osservanza minn korp obbligatorju previst minn din tal-obbligi tieghu fl-interess
tal-massa ta’ kredituri. Hija taqa’, bhala azzjoni annessa mal-procedura ta’ insolvenza, taht l-eccezzjoni
prevista fl-Artikolu 1(2)(b) tar-Regolament Nru 1215/2012.

Ir-rikorrenti fil-kawza principali pprezentaw appell fil-kassazzjoni quddiem 1-Oberster Gerichtshof
(il-Qorti Suprema, 1-Awstrija).

Fdan il-kuntest, il-qorti tar-rinviju tistaqsi dwar id-delimitazzjoni tal-kampijiet ta’ applikazzjoni
rispettivi tar-Regolamenti Nri 1215/2012 u 1346/2000, b’'mod partikolari, fdak li jikkoncerna azzjoni
ghal responsabbilta ghad-danni mibdija kontra membri ta’ bord ta’ kredituri minhabba l-agir taghhom
fvot fil-kuntest ta’ procedura ta’ insolvenza.

F'dawn ic¢-cirkustanzi, 1-Oberster Gerichtshof (il-Qorti Suprema, 1-Awstrija) iddecidiet li tissospendi
l-proceduri quddiemha u li taghmel lill-Qorti tal-Gustizzja d-domanda preliminari li gejja:

“L-Artikolu 1(2)(b) tar-Regolament [...] Nru 1215/2012 [...] ghandu jigi interpretat fis-sens li azzjoni
intiza bhala talba ghad-danni fuq il-bazi ta’ responsabbilta delittwali pprezentata kontra membri ta’
kumitat ta’ kredituri minhabba l-agir illegali taghhom meta ttiehed vot fir-rigward ta’ pjan ta’
ristrutturazzjoni fil-kuntest ta’ procedura ta’ insolvenza mid-detenturi ta’ ishma fil-kumpannija debitri¢i
fallita, bhalma huma l-ewwel u t-tieni rikorrenti, u mill-kumpanniji progett li kienu frelazzjoni
kummerd¢jali mal-kumpannija debitrici fallita, bhalma huma t-tielet sas-seba’ rikorrenti, taqa’ fil-kamp
tal-insolvenza fis-sens tal-Artikolu 1(2)(b) tar-Regolament Nru 1215/2012 u hija, ghalhekk, eskluza
mill-kamp ta’ applikazzjoni ratione materiae ta’ dan ir-regolament?”

Fuq id-domanda preliminari

Permezz tad-domanda taghha, il-qorti tar-rinviju tistagsi, essenzjalment, jekk I-Artikolu 1(2)(b)
tar-Regolament Nru 1215/2012 ghandux jigi interpretat fis-sens li din id-dispozizzjoni tapplika ghal
azzjoni ghal responsabbilta delittwali, imressqa kontra 1-membri ta’ bord ta’ kredituri minhabba l-agir
taghhom matul vot dwar pjan ta’ ristrutturazzjoni fil-kuntest ta’ procedura ta’ insolvenza, u li ghalhekk
tali azzjoni hija eskluza mill-kamp ta’ applikazzjoni materjali ta’ dan ir-regolament.

Ir-risposta ghad-domanda preliminari tezigi li tigi ddeterminata l-portata tal-gurisdizzjoni tal-qorti li
fethet il-procedura ta’ insolvenza, sa fejn 1-Artikolu 1(2)(b) tar-Regolament Nru 1215/2012, li japplika
fil-qasam ¢ivili u kummercjali, jeskludi mill-kamp ta’ applikazzjoni tieghu il-“falliment, procedimenti li
ghandhom x’jagsmu ma’ gheluq ta’ kumpanija falluti jew ta’ persuni guridi¢i ohra, arrangamenti
guridiki, komposizzjoni jew procedimenti analogi”.

F'dan ir-rigward, ghandu jitfakkar li, skont il-premessa 34 tar-Regolament Nru 1215/2012, ghandha tigi
zgurata l-kontinwitd necessarja, minn naha, bejn il-Konvenzjoni ta’ Brussell, ir-Regolament
Nru 44/2001 u r-Regolament Nru 1215/2012, u, min-naha l-ohra, fdak li jikkoncerna
l-interpretazzjoni mill-Qorti tal-Gustizzja ta’ din il-konvenzjoni u tar-regolamenti li jissostitwixxuha.

Barra minn hekk, il-Qorti tal-Gustizzja ddecidiet li r-Regolamenti Nri 1215/2012 u 1346/2000

ghandhom jigu interpretati b'mod li tigi evitata kull sovrappozizzjoni bejn ir-regoli tad-dritt stabbiliti
minn dawn it-testi u kull lakuna legali. Ghalhekk, l-azzjonijiet eskluzi, abbazi tal-Artikolu 1(2)(b)

tar-Regolament Nru 1215/2012, mill-kamp ta’ applikazzjoni ta’ dan tal-ahhar, sa fejn dawn jaqghu taht
“falliment, procedimenti li ghandhom X’jagsmu ma’ gheluq ta’ kumpanija falluti jew ta’ persuni guridici
ohra, arrangamenti guridiki, komposizzjoni jew proc¢edimenti analogi”, jaqghu fil-kamp ta’ applikazzjoni
tar-Regolament Nru 1346/2000. B'mod simetriku, l-azzjonijiet li ma jaqghux taht il-kamp ta’
applikazzjoni tal-Artikolu 3(1) tar-Regolament 1346/2000 jaqghu taht il-kamp ta’ applikazzjoni
tar-Regolament Nru 1215/2012 (ara, fdan is-sens, is-sentenza tad-9 ta’ Novembru 2017, Tinkers
France u Tiinkers Maschinenbau, C-641/16, EU:C:2017:847, punt 17).

Kif jirrizulta b’'mod partikolari mill-premessa 10 tar-Regolament Nru 1215/2012, l-intenzjoni
tal-legizlatur tal-Unjoni kienet li jaghti interpretazzjoni wiesgha tal-kuncett ta’ “materji civili u
kummer¢jali” li jinsab fl-Artikolu 1(1) ta’ dan ir-regolament u, konsegwentement, kamp ta’
applikazzjoni wiesa’ ta’ dan tal-ahhar (ara, fdan is-sens, is-sentenza tad-9 ta’ Novembru 2017, Tiinkers
France u Tiinkers Maschinenbau, C-641/16, EU:C:2017:847, punt 18 kif ukoll il-gurisprudenza cc¢itata).

B'applikazzjoni ta’ dawn il-princ¢ipji, il-Qorti tal-Gustizzja ddecidiet li huma biss l-azzjonijiet li
joriginaw direttament minn proceduri ta’ insolvenza u li huma marbuta mill-qrib maghhom li huma
eskluzi mill-kamp ta’ applikazzjoni tar-Regolament Nru 1215/2012. Konsegwentement, dawn
l-azzjonijiet biss jaqghu taht il-kamp ta’ applikazzjoni tar-Regolament Nru 1346/2000 (ara, fdan
is-sens, is-sentenza tad-9 ta’ Novembru 2017, Tinkers France u Tiinkers Maschinenbau, C-641/16,
EU:C:2017:847, punt 19 kif ukoll il-gurisprudenza ccitata).

Issa, huwa dan l-istess kriterju indikat fil-premessa 6 tar-Regolament Nru 1346/2000 li jintuza sabiex
jigi ddeterminat s-suggett ta’ dan tal-ahhar. Fil-fatt, skont din il-premessa, l-imsemmi regolament
ghandu jkun limitat ghal dispozizzjonijiet li jirregolaw il-gurisdizzjoni ghall-ftuh ta’ proceduri ta’
insolvenza u t-tehid ta’ decizjonijiet li “jinghataw direttament fuq bazi ta’ procedimenti ta’ falliment
[procedura ta’ insolvenza] u li huma marbuta mill-qrib ma’ procedimenti bhal dawn”.

Fdan il-kuntest, ghandu jigi ddeterminat, fid-dawl tal-kunsiderazzjonijiet precedenti, jekk azzjoni ghal
responsabbilta delittwali, bhal dik inkwistjoni fil-kawza principali, tissodisfax dan il-kriterju doppju.

Fir-rigward tal-ewwel kriterju, ghandu jitfakkar li, sabiex jigi ddeterminat jekk azzjoni toriginax
direttament minn proceduri ta’ insolvenza, l-element determinanti adottat mill-Qorti tal-Gustizzja
sabiex tidentifika 1-qasam li fih taqa’ azzjoni ma huwiex il-kuntest procedurali li fih taqa’ din l-azzjoni,
izda 1-bazi legali ta’ din tal-ahhar. Skont dan l-approcc, jehtieg li jigi vverifikat jekk id-dritt jew
l-obbligu li fuqu tkun ibbazata l-azzjoni joriginax mir-regoli komuni tad-dritt ¢ivili u kummercjali jew

Tiinkers France u Tiinkers Maschinenbau, C-641/16, EU:C:2017:847, punt 22).

Fdan il-kaz, mill-konstatazzjonijiet tal-qorti tar-rinviju jirrizulta li l-azzjoni fil-kawza prin¢ipali hija
intiza sabiex tistabbilixxi r-responsabbilta tal-membri tal-bord ta’ kredituri li, matul vot li nzamm fil-
11 ta’ Dicembru 2015, irrifjuta l-pjan ta’ ristrutturazzjoni propost minn VAV invest. Huwa minhabba
tali cahda li nfethet il-procedura ta’ falliment. Issa, ir-rikorrenti fil-kawza principali jikkunsidraw li
l-bord agixxa b’'mod illegali, u huwa ghalhekk li nbdiet 1-azzjoni ghal responsabbilta.

F'dan ir-rigward, il-qorti tar-rinviju rrilevat li l-pro¢edura ta’ insolvenza tiddistingwi, fil-legizlazzjoni
Slovakka, zewg possibbiltajiet ta’ soluzzjoni, jigifieri, minn naha, il-proc¢edura ta’ ristrutturazzjoni u,
min-naha l-ohra, il-pro¢edura ta’ falliment. Jekk, fil-kuntest tal-procedura ta’ ristrutturazzjoni, il-bord
ta’ kredituri jichad il-pjan ta’ ristrutturazzjoni jew ma jadottax id-decizjoni fit-termini previsti
fl-Artikolu 144(1) tal-Ligi dwar l-Insolvenza, huwa l-kuratur li ghandu jitlob minghajr dewmien il-ftuh
tal-procedura ta’ falliment, skont 1-Artikolu 144(2) ta’ din il-ligi.

Fdan il-kuntest, ghandu jigi rrilevat li, fdan il-kaz, l-azzjoni ghal responsabbilta tressqet, minn naha,

minn detenturi ta’ ishma fil-kumpannija u, min-naha l-ohra, minn kumpanniji li ghandhom
relazzjonijiet kummercjali ma’ din il-kumpannija.

Barra minn hekk, din l-azzjoni hija intiza, b’'mod partikolari, sabiex jigi ddeterminat jekk il-membri
tal-bord ta’ kredituri, meta cahdu l-pjan ta’ ristrutturazzjoni, li wassal ghall-ftuh tal-procedura ta’
falliment, kisrux l-obbligu taghhom li jagixxu fl-interess komuni tal-kredituri kollha.

Fil-fatt, kif jirrizulta mid-decizjoni tar-rinviju, skont l-Artikolu 127(4) tal-Ligi dwar Il-Insolvenza,
il-membri kollha tal-bord ta’ kredituri ghandhom jagixxu fl-interess komuni tal-kredituri kollha sa fejn
dan il-bord ghandu l-missjoni, mal-grupp tal-kredituri, li jevalwa u, jekk ikun il-kaz, japprova, skont
I-Artikolu 133(1) ta’ din il-ligi, il-pjan ta’ ristrutturazzjoni li ghandu jigi stabbilit mid-debitur fallut.

Ghaldagstant, l-azzjoni ghal responsabbilta inkwistjoni fil-kawza princ¢ipali hia I-konsegwenza diretta u
inseparabbli tal-ezercizzju mill-bord ta’ kredituri, korp obbligatorju li huwa stabbilit mal-ftuh
tal-procedura ta’ insolvenza, tal-funzjoni diretta li huwa jislet specifikatament mid-dispozizzjonijiet
tad-dritt nazzjonali li jirregolaw din it-tip ta’ procedura (ara, b’analogija, is-sentenza tat-
2 ta’ Lulju 2009, SCT Industri, C-111/08, EU:C:2009:419, punt 28).

Ghaldagstant, ghandu jigi kkonstatat li l-obbligi li jservu ta’ bazi ghall-ezercizzju ta’ azzjoni ghal
responsabbilta delittwali kontra bord ta’ kredituri, bhal dak inkwistjoni fil-kawza principali, joriginaw
minn regoli specifici ghall-proceduri ta’ insolvenza.

Fir-rigward tat-tieni kriterju, imsemmi fil-punt 27 ta’ din is-sentenza, hija gurisprudenza stabbilita
tal-Qorti tal-Gustizzja li hija l-intensitd tar-rabta li tezisti bejn azzjoni gudizzjarja u l-pro¢edura ta’
insolvenza li hija determinanti sabiex jigi deciz jekk l-eskluzjoni msemmija fl-Artikolu 1(2)(b)
tar-Regolament Nru 1215/2012 ghandhiex tigi applikata (sentenza tad-9 ta’ Novembru 2017, Tiinkers
France u Tiinkers Maschinenbau, C-641/16, EU:C:2017:847, punt 28).

Fdan ir-rigward, sabiex jigi vverifikat jekk ir-responsabbilta tal-membri tal-bord ta’ kredituri hijiex
suxxettibbli li tigi ggenerata minhabba ¢-cahda tal-pjan ta’ ristrutturazzjoni, hemm lok li tigi analizzata
b’mod partikolari l-portata tal-obbligi li ghandu dan il-bord fil-kuntest tal-procedura ta’ insolvenza u
l-kompatibbilta tal-imsemmija cahda fil-kuntest tal-procedura ta’ insolvenza u l-kompatibbilta
tal-imsemmija cahda ma’ dawn l-obbligi. Issa, ghandu jigi kkonstatat li tali analizi ghandha rabta
diretta u stretta mal-procedura ta’ insolvenza u hija, ghalhekk, intimament marbuta mal-izvolgiment
ta’ din il-procedura.

Fdawn i¢-¢irkustanzi, ghandu jigi kkunsidrat li azzjoni bhal dik inkwistjoni fil-kawza principali
tirrizulta direttament minn pro¢edura ta’ insolvenza, u hija marbuta strettament maghha, b’'mod li ma
taqax taht il-kamp ta’ applikazzjoni tar-Regolament Nru 1215/2012.

Fid-dawl ta’ dawn il-kunsiderazzjonijiet, ir-risposta ghad-domanda maghmula ghandha tkun li
l-Artikolu 1(2)(b) tar-Regolament Nru 1215/2012, ghandu jigi interpretat fis-sens 1li din
id-dispozizzjoni tapplika ghal azzjoni ghal responsabbilta delittwali, mibdija kontra I-membri ta’ bord
ta’ kredituri minhabba l-agir taghhom matul vot dwar pjan ta’ ristrutturazzjoni fil-kuntest ta’
procedura ta’ insolvenza, u li, ghalhekk, tali azzjoni hija eskluza mill-kamp ta’ applikazzjoni materjali
ta’ dan ir-regolament.

Fuq l-ispejjez

Peress li l-procedura ghandha, fir-rigward tal-partijiet fil-kawza principali, in-natura ta’ kwistjoni
mqgajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, barra dawk tal-imsemmija partijiet, ma
jistghux jithallsu lura.

Ghal dawn il-motivi, II-Qorti tal-Gustizzja (L-Ewwel Awla) taqta’ u tiddeciedi:

L-Artikolu 1(2)(b) tar-Regolament (UE) Nru 1215/2012 tal-Parlament Ewropew u tal-Kunsill tat-
12 ta’ Dicembru 2012 dwar il-gurisdizzjoni u r-rikonoxximent u l-ezekuzzjoni ta’ sentenzi fi
kwistjonijiet ¢ivili u kummercjali, ghandu jigi interpretat fis-sens li din id-dispozizzjoni tapplika
ghal azzjoni ghal responsabbilta delittwali, mibdija kontra l-membri ta’ bord ta’ kredituri
minhabba l-agir taghhom matul vot dwar pjan ta’ ristrutturazzjoni fil-kuntest ta’ procedura ta’
insolvenza, u li, ghalhekk, tali azzjoni hija eskluza mill-kamp ta’ applikazzjoni materjali ta’ dan
ir-regolament.

Firem

